
Etz will bigoschd dr Summer cho

Nei, wiä-n-es Wätter, nass und grai
es tropfed und es rinnd sid Tage,
wiä cha dä Rägenäbel ai
all Blueme, 's Veh und d'Mänsche blage.

Uf einisch cheerd dr Wind dr d'Nacht,
lahd 's Stärnefiir Iah abbe schiine,
er butzd zäntume-n-uis und machd
im niije Tag e gueti Miine.

I Gluet und Glanz stahd d'Sunne-n-uif
und zaibered mit ihrne Strahle
uf Blatt und Halm es Liächtli druif
und tued i tuisig Farbe male.

Es Fäscht, e Pracht, e grossi Freid
hed iis dä Morged chenne bringe.
Me gheerd so gued, was's Bächli seid,
wiä d'Vegel chenid luschtig singe.

Me wird vo ganzum Härze froh.
Etz will bigoschd dr Summer cho.

J.v.M

